КОМИ РЕСПУБЛИКАСА ВЕСЬКӦДЛАН КОТЫРЛÖН ШУÖМ

“Коми Республикаса тариф служба йылысь” Коми Республикаса Веськӧдлан котырлӧн 2012 во косму тӧлысь 23 лунся 148 №-а шуӧмӧ
вежсьӧмъяс пыртӧм йылысь 
Коми Республикаса Веськӧдлан котыр шуис:

1. Пыртны “Коми Республикаса тариф служба йылысь” Коми Республикаса Веськӧдлан котырлӧн 2012 во косму тӧлысь 23 лунся 148 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс примитан лунсянь.
Коми Республикаса Юралысьлысь

могъяс недыр олӧмӧ пӧртысь                                                             В. Гайзер

Сыктывкар

2014 вося ода-кора тӧлысь 5 лун
172 №
Коми Республикаса Веськӧдлан котырлӧн 

2014 во ода-кора тӧлысь 5 лунся 172 №-а шуӧм дорӧ 

СОДТӦД

“Коми Республикаса тариф служба йылысь” 
Коми Республикаса Веськӧдлан котырлӧн 
2012 во косму тӧлысь 23 лунся 148 №-а шуӧмӧ пыртӧм
ВЕЖСЬӦМЪЯС

“Коми Республикаса тариф служба йылысь” Коми Республикаса Веськӧдлан котырлӧн 2012 во косму тӧлысь 23 лунся 148 №-а шуӧмын:
Коми Республикаса тариф служба йылысь положениеын, мый вынсьӧдӧма шуӧмӧн (1 №-а содтӧд): 

10 пунктын:

содтыны татшӧм сюрӧса 851-852 пунктъяс:

“851) индӧ биару юклан везъясӧ биаруӧн вӧдитчан оборудование технология боксянь йитӧмысь мынтысян дон да (либӧ) сылысь ыдждасӧ урчитысь стандартизируйтӧм тариф ставкаяс;

852) Коми Республика мутасын збыльмӧдӧ Россия Федерацияса субъектлӧн уполномочитӧм канму власьт органлысь уджмогъяс, кутшӧмъясӧс индӧма “Электрическӧй энергия (вынйӧр) видзӧмын социальнӧй норма индан да сыӧн вӧдитчан пӧрадок йылысь да электрическӧй энергия (вынйӧр) видзӧмын социальнӧй норма индӧмын да сыӧн вӧдитчӧмын юалӧмъяс кузя Россия Федерацияса Веськӧдлан котырлӧн ӧткымын актӧ вежсьӧмъяс пыртӧм йылысь” Россия Федерацияса Веськӧдлан котырлӧн 2013 во сора тӧлысь 22 лунся 614 №-а шуӧмӧн, электрическӧй энергия (вынйӧр) видзӧмын социальнӧй норма индӧм кузя уджмогысь ӧтдор, сы лыдын:

котыртӧ олан жыръясын керка овмӧсъяслӧн лыд йылысь юӧр чукӧртӧм кузя удж налысь инпасъяссӧ индӧмӧн;

лӧсьӧдӧ (актуализируйтӧ) олан жыръясын керка овмӧсъяслӧн лыд йылысь ӧтувъя мыччӧд база налысь инпасъяссӧ индӧмӧн;

вынсьӧдӧ Коми Республикаса олӧмӧ пӧртысь власьт колана органъяс, Россия Федерацияса пенсия фондлӧн Коми Республикаын юкӧн, йӧзлы социальнӧй отсӧг сетан органъяс, ресурсъясӧн могмӧдан организацияяс костын, коммунальнӧй услугаяс сетан да Россия Федерацияса, Коми Республикаса оланін фондысь, муниципальнӧй оланін фондысь олан жыръяс донъялӧм могысь урчитӧм пӧрадок серти лӧсьӧдӧм комиссияяс костын да мукӧд орган да организация костын социальнӧй норма индӧмын да сыӧн вӧдитчӧмын юалӧмъяс кузя юӧрӧн вежсян регламент;

мӧдӧдӧ коммунальнӧй услугаяс сетысьяслы да электрическӧй энергияӧн могмӧдысьяслы наӧн могмӧдан ньӧбысьяслы олан жыръясын керка овмӧс лыд йылысь ӧтувъя мыччӧд базаысь выпискаяс налысь инпасъяссӧ индӧмӧн;

юӧртӧ йӧзӧс биӧн могмӧдӧм кузя коммунальнӧй услугаысь мынтысян ыджда арталігӧн социальнӧй нормаӧн вӧдитчӧм вылӧ налысь инӧдъяс збыльмӧдан пӧрадок йылысь, керка овмӧсъяс лӧсялана группаӧ индӧм могысь гражданаӧн коммунальнӧй услугаяс сетысьяскӧд керка овмӧс лыд серти юӧр лӧсялӧм кузя сверка ас кадӧ нуӧдӧмын коланлун йылысь, а сідзжӧ стационарнӧй электроплитаяслӧн, газӧвӧй плитаяслӧн, электроотопительнӧй да электронагревательнӧй установкаяслӧн эмлун йылысь.

йӧзӧдӧ Службалӧн сайтын “Ӧтуввез” юӧртан да телекоммуникационнӧй везйын уна патераа керкаяслӧн да олан керкаяслӧн, кутшӧмъясӧс урчитӧм пӧрадок серти оборудуйтӧма стационарнӧй электроплитаясӧн,  электроотопительнӧй да (либӧ) электронагревательнӧй установкаясӧн, кутшӧмъяслы сувтӧдӧны жыръяслӧн типъяс серти социальнӧй нормалысь дифференцируйтӧм ыдждасӧ татшӧм керкаяслысь инпассӧ индӧмӧн, а сідзжӧ олан керкаяслӧн, кутшӧмъясӧс пыртӧма аварийнӧй оланін фондӧ либӧ 70% да унджык вылӧ важмӧм оланін фондӧ, лыддьӧг йылысь юӧр;”.
Третьякова О., 3502
